
Es is zwoar schon a Stück Natur

Doch zum Täul vom Menschn g`mocht

A Wegerl zu oan Bankerl nur

Doch es hot schon vülen Freude g`mocht

 

Wonn du von Aign do umi gehst

Am Kinderspielpotz no vorbei

merkst  wonn du am See donn  stehst

do miass`t I eigentli  öfter sein. 

Z`erscht a Stück den Grabn entlong

Wird da Blick auf oanmol weit

A visueller Country Song

Auf oanmol nimmst da Zeit

 

Zeit – a wengerl hinzuschaun

Den Eindruck zu geniessen

Zeit – dich romantisch sein zu traun

Do kinnan die Gedonkn fliessen

 

Wia du des  letzti mol romantisch g`wesn

Wia long is des wohl  her ?
denk noch – tuast du den Text jetzt lesn

Oder – woast des  gor nid mehr ? 

Die Zeit geht schnölla olls ma denkt

Und die stülln Momente – de vagehn

Dabei hoasts – sie warat g`schenkt

Oba – sie bleibt a niamols stehn

 

Drum miass ma die Momente schätzen

De – de wos besonders innig san

S`geht longsom besser – nur nid hetzen

Wäul so ma s`mehr geniessen kann 

Des konnst aus so oan Büdl aussa nehma

Schaust`s  in da richtign Stimmung on

S`kunntn vül schene Erinnerungen kemma

Nimms her – und schau a bisserl länger no

 

Für mich do is hoit des ois drein

Vielleicht – wäul a mein Stimmung grod so is

Für dich wird’s vielleicht onders sein

Oba Nochdenkn – moan i – wirst g`wiss.
